
Aðalfundur Aðalstjórnar Gróttu 12. apríl 2008

Skýrsla formanns

Á aðalfundi félagsins 4. júní 2007 voru eftirtaldir kjörnir í aðalstjórn félagins;

Gunnar Gíslason, formaður

Guðrún Kaldal, varaformaður

Unnur Halldórsdóttir, ritari
Hjalti Ástbjartsson, gjaldkeri

Tveir aðilar fóru úr stjórn að eigin ósk, Bjarni Torfi Álfþórsson fyrrverandi formaður og Hildur Jóhanssdóttir.  Nýjir aðilar sem komu inn í stjórn voru núverandi formaður Gunnar Gíslason og ritari félagsins Unnur Halldórssdóttir, áfram sátu í stjórn Guðrún Kaldal varaformaður og Hjalti Ástbjartsson gjaldkeri. 
Fundi aðalstjórnar sitja auk þessa formenn deilda en þeir voru á starfsárinu Kristján Guðlaugsson frá handknattleiksdeild, Hilmar Sigurðsson frá knattspyrnudeild og Jórunn Þóra Sigurðardóttir frá fimleikadeild. 

Ný stjórn hélt sinn fyrsta fund 19. júní og svo yfirleitt fyrsta þriðjudag hvers mánðar og voru fundirnir vel sóttir af meðlimum aðalstjórnar.  Aðalstjórn eða aðilar hennar fundaði einnig nokkrum sinnum með aðilum bæjarins eða ÍTS.
Gróttu/Glitnis dagurinn var haldinn í lok ágúst eins og síðastliðin ár undir góðri stjórn knattspyrnudeildar.   Tókst þessi dagur mjög vel og fjöldi fólks lagði leið sína á gervigrasvöllin og fylgdist með fótboltaleikjum og skemmtiatriðum.

Seltjarnarnesbær byrjaði að bjóða uppá tómstundastyrki til barna og unglinga.  Er þetta gott framtak af hálfu bæjarins.  Er það von okkar að þetta ýti undir tómstundaiðkun og spornar við brottfalli úr íþróttum barna og unglinga.  Skýrist hluti brottfalls af því að krakkar velja fyrr eina íþróttagrein eða aðrar tómstundir en einnig er kostnaður við æfingagjöld hluti skýringarinnar en tómstundastyrkurinn er ein leið til að minnka hann.  Félagið mun reyna að finna leiðir til að auka áhuga og minnka brottfall úr íþróttum því eins og allir vita er þáttaka í íþróttum mjög gott forvarnarstarf.
Í tilefni af 40 ára afmælisárinu bárust félaginu góðar gjafir og þar á meðal peningagjafir frá ÍTS og bænum sem nýtt var í uppfærslu á heimasíðu félagsins og tölvukaupum.  Verkefnið var undir stjórn Ásmundar Haraldssonar og þökkum við honum kærlega fyrir sitt starf en ný heimasíða félagsins leit dagsins ljós fyrir nokkru síðan.
Heimasíðan er mjög góð í dag en mun þó vera í stanslausri þróun.  Stefnt er að hafa hana sem mest lifandi með fréttum af félaginu og flokkum þess þar sem hún er ein öflugasta upplýsingaveita um félagið.
Eitt af markmiðum aðalstjórnar er að virkja fleiri foreldra til starfa fyrir félagið.  Ein leiðin var sú að láta stofna foreldraráð í hverjum flokk/deild og hefur það gefist vel.  Það hafa aldrei verið fleiri foreldrar virkir í starfi félagsins en síðustu mánuðina.  
Aðalstjórn þakkar öllum þeim foreldrum sem hafa tekið að sér þessa sjálfboðavinnu í að efla félagið og þá einstaklinga í því eru.  

Vonum við að mun fleiri foreldrar bjóði fram krafta sína á næstunni í hin ýmsu störf innan félagsins því eins og allir vita er félagið aldrei öflugra en það fólk sem vinnur í því.
Gerður var í fyrsta sinn þjónustusamningur við Seltjarnarnesbæ sem tók gildi 1. janúar síðastliðin, gildir hann í 5 ár.  Samningsupphæðin hækkaði um 11 mkr. frá árinu á undan.  Upphæð styrksins er því 41,2 mkr. sem styrkir rekstrargrundvöll félagsins og aðalstjórnar,  Samningsaðilar unnu vel í málinu og voru sáttir í leikslok með málalyktir og tel ég að fá bæjarfélög sýni jafnmikinn skilning og veiti janfmikla styrki í íþróttafélög eins og Seltjarnarnesbær.  Rökstuðningur félagsins fyrir þessari hækkun var vel unnin og þakka ég Hjalta Ástbjartssyni kærlega fyrir vel unnin störf í þeim efnum sem og öðrum.

Í framhaldinu af gerðum þjónustusamningi var auglýst eftir langþráðum íþróttafulltrúa Gróttu.  Sóttu nokkrir vel hæfir einstaklingar um þetta starf en það var samdóma álit aðila að einn skaraði framúr og Andri Sigfússon var ráðinn sem fyrsti íþróttafulltrúi Gróttu, við bjóðum hann hjartanlega velkominn til starfa fyrir félagið.

Einnig var loksins gerður formlegur ráðningarsamningur við framkvæmdarstjóra félagsins, Kristínu Finnbogadóttur.  Félagið er nú með tvo öfluga starfsmenn sem er mjög gott fyrir þá spennandi tíma sem framundan eru hjá félaginu.

Bílastæðismálin hafa verið okkur til trafala síðustu mánuði vegna framkvæmda á íþróttasvæðinu og mun svo verða áfram en bærinn er að vinna að lausn málsins því núverandi ástand er ekki boðlegt fyrir félagið og iðkendur þess. 

Framkvæmdir við stúkubyggingu er komnar vel af stað og er áætlað að henni ljúki í sumar í kringum 1. júní og verður það mikil lyftistöng fyrir starfssemi knattspyrnudeildarinnar.  Næst í röðinni af hálfu félagsins er að nýtt fimleikahús rísi á næstu árum. En jarðvegsvinna hefst þegar ÍAV hefur lokið vinnu við austurgafl Hrólfsskálamels.  Bygging fimleikahúss er á þriggja ára fjárhagsáætlun bæjarins sem var samþykkt 28. febrúar síðastliðin.  Áætlað er að hefja undirbúningsvinnu við hönnun á fimleikahúsinu á miðju ári 2008.
Hjá félaginu eru um 900 heildariðkendur þar af 300 í fimleikadeild,  350 í handknattleiksdeild og 250 í knattspyrnudeild og hjá félaginu starfa um 60 þjálfarar/aðstoðarþjálfarar.

Iðkendur félagsins náðu fínum árangri innan vallar sem utan en það sem stendur uppúr er að Mfl. í knattspyrnu komst upp um deild og mun spila í annarri deildinni í sumar.

Í handknattleiksdeildinni voru miklar væntingar fyrir hönd kvennaliðsins eftir frábæran árangur tímabilið á undan en liðið hefur ekki náð að sýna sínar bestu hliðar á þessu tímabili. Uppbyggingarstarfið í M.fl. karla hélt áfram með framtíðarhagsmuni í huga.  Vonum við að flestir þeir aðilar sem spiluðu með þessum flokkum í vetur muni halda áfram innan vébanda Gróttu á næstu árum því það eru fjölmargir góðir og efnilegir leikmenn í þessum flokkum sem munu gera góða hluti í framtíðinni ef rétt er á málum haldið.  

Í fimleikadeildinni hefur verið öflugt starf eins og undanfarin ár þó aðstaðan sé ekki nægjanlega góð sem stendur.  GRÁMANN blandað lið Gróttu og Ármanns urðu Íslandsmeistarar & bikarmeistarar í hópfimleikum blandaðra liða (mix teams). 

Ein efnilegasta fimleikastúlka landsins Aníta María Einarsdóttir er í herbúðum Gróttu og varð hún íslandsmeistari í 2.þrepi íslenska fimleikastigans. 
Helstu styrktaraðilar félagsins eru Glitnir, Lyf & heilsa, PUMA og Wilson´s Pizza.  Samningar við þessa aðila munu renna út á haustmánuðum og er vinna byrjuð að semja við Glitni  og Lyf og heilsu. Íþróttafulltrúi Gróttu að vinna að þarfagreiningu vegna búningamála félagsins og í framhaldinu verður farið að finna búningaframleiðanda.  
Í því umhverfi sem er á Íslandi á þessum tímapunkti getur orðið erfitt að fá góða og öfluga styrktaraðila til samstarfs en góðar líkur eru á því að Glitnir og Lyf & heilsa geri nýja samninga við félagið á næstu viku ásam búningaframleiðanda.
Aðalstjórn þakkar þeim Kristjáni Guðlaugssyni og Þóru Sigurðardóttur fyrir samstarfið á liðnum árum og mjög góð störf í aðalstjórn og sem formenn sinna deilda en þau létu af þeim embættum fyrr í dag.  
Einnig bjóðum við nýja aðila í stjórnir deildanna hjartanlega velkomna til starfa og óskum þeim velfarnaðar í starfi með það að markmiði að efla Gróttu sem mest.

Aðalstjórn þakkar ÍTS og Seltjarnarnesbæ fyrir gott samstarf á liðnu tímabili og mjög öflugan stuðning við félagið.

Framkvæmdarstjóra, íþróttafulltrúa og starfsmönnun Íþróttamiðstöðvar sem og aðalstjórnarmönnum þakka ég fyrir gott og árangursríkt samstarf á liðnu tímabili.

Áfram Grótta
Gunnar Gíslason

